ՀԻՄՆԱՎՈՐՈՒՄ 
«ՀԱՅՐԵՆԻՔ- ՍՓՅՈՒՌՔ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
1. Իրավական ակտի ընդունման անհրաժեշտությունը.

«Հայրենիք-սփյուռք կենտրոն» պետական ոչ առևտրային կազմակերպությունը լուծարելու մասին» ՀՀ կառավարության որոշման ընդունումը պայմանավորված է առաջիկայում սփյուռքի նախարարության վերակազմակերպման արդյունքում ձևավորվող նոր ինստիտուցիոնալ կառույցի կողմից ՊՈԱԿ-ի գործառույթների, մասնավորապես, ծրագրերի և միջոցառումների իրականացման անհնարինությամբ և այդ գործառույթները ըստ բնագավառների առանձին պետական մարմիններին վերապահելու անհրաժեշտոււթյամբ:

2. Ընթացիկ իրավիճակը և կարգավորման նպատակը
 ՀՀ կառավարության 2010 թվականի հունիսի 3-ի N732 որոշմամբ ստեղծվել է սփյուռքի նախարարության ենթակայության «Հայրենիք-սփյուռք կենտրոն» պետական ոչ առևտրային կազմակերպությունը՝ հայապահպանությանը նվիրված, հայրենադարձության, հայրենադարձների ինտեգրման, սփյուռքի ներուժի հայտնաբերման և Հայաստանի Հանրապետության տնտեսության մեջ այդ ներուժի ներդրման ծրագրերի իրականացման նպատակով: 
3.Ակնկալվող արդյունքը.
    Նախագծի ընդունման արդյունքում սփյուռքի նախարարության ենթակայության «Հայրենիք-սփյուռք կենտրոն» պետական ոչ առևտրային կազմակերպությունը կլուծարվի: Լուծարումից հետո կազմակերպության պարտատերերի պահանջները բավարարելուց հետո մնացած գույքը կուղղվի պետական բյուջե և դեբիտորական պարտքերի ստացման և այլ պահանջների իրավունքները կփոխանցվեն ֆինանսների նախարարությանը՝ լուծարման հաշվեկշիռը կազմելու օրվա դրությամբ:
ՏԵՂԵԿԱՆՔ
ՆԱԽԱԳԾԻ  ԸՆԴՈՒՆՄԱՆ  ԿԱՊԱԿՑՈՒԹՅԱՄԲ  ԱՅԼ ԻՐԱՎԱԿԱՆ ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ  ԿԱՄ  ԲԱՑԱԿԱՅՈՒԹՅԱՆ ՄԱՍԻՆ
Նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն չկա:

ՏԵՂԵԿԱՆՔ
ՆԱԽԱԳԾԻ  ԸՆԴՈՒՆՄԱՆ    ԿԱՊԱԿՑՈՒԹՅԱՄԲ  ՊԵՏԱԿԱՆ ԿԱՄ ՏԵՂԱԿԱՆ  ԻՆՔՆԱԿԱՌԱՎԱՐՄԱՆ  ՄԱՐՄՆԻ  ԲՅՈՒՋԵՈՒՄ ԾԱԽՍԵՐԻ և ԵԿԱՄՈՒՏՆԵՐԻ  ԷԱԿԱՆ  ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
Նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում:
